
■香港文匯報記者 杜思文

自從一眾泛暴派中人上任區議員，更令社會明白何謂「官威」。

正當醫護人員疲於奔命之際，5名泛暴派大埔區議員前日大鬧那打

素醫院，逐一詢問護士個人防護用品的數量，並與護士爭執，阻礙

醫院服務，令護士落淚，病人不安，院方唯有報警。建制以至泛暴

派的「自己友」都批評此舉是阻礙醫護抗疫，不少網民更怒斥有關人等離譜。據了解，有關人等可能觸犯

《醫院管理局附例》，大埔警區刑事調查隊已接手調查，不排除會採取行動。

日前大鬧那打素醫院的泛暴派議員包
括「新民主同盟」周炫瑋、「大埔

民主聯盟」陳振哲、「區政聯盟」文念
志、「西貢鄉民」譚爾培、獨立姚躍
生，他們稱「約了醫院職員」，但就四
處逐個護士去「詢問物資」，甚至與醫
護人員爭執，情況令人側目。
那打素醫院發言人回應指，前日有數
名區議員擅自到院內不同部門向前線員
工查詢個人防護裝備使用情况，影響服
務運作及造成醫護、病人困擾及不安，
對此表示遺憾，並已報警處理。發言人
重申，在緊急應變級別下，除恩恤原因
外，所有公立醫院已暫停探訪。
有關人等事後稱，是因為前日「大埔區
議會」開會，民政署未有安排秘書處服
務，醫管局亦無派員出席，他們遂到那打

素醫院去「了解」前線醫護情況云云。
周炫瑋辯稱，明白現時為緊急時期，

「無意阻礙醫護工作」，只是希望查詢
裝備問題，但他承認當時有醫護人員
「較緊張」，希望他們盡快離開，眼科
診所有護士「較為激動」並召喚保安，
雙方「有少少爭執」。

譚爾培fb含糊道歉認衰
在5名鬧事議員中，僅得譚爾培昨晚在

fb發文含糊道歉稱︰「中間不愉快的『誤
會』，對護士造成『不便』，我『唔
怕』係（喺）度講聲對不起，同埋深切
檢討。」
大埔區議會主席關永業稱自己不在現

場，不便評論，僅稱「會同同事講留意
返」。「議會監察」就在fb發文指出，

幾個區議員查詢至護士落淚，「態度係
點，大家都想像到啦」，狠批關永業
「護短」，言論是變相縱暴。

葛珮帆批非常時期搞搞震
民建聯立法會議員葛珮帆在facebook批

評，「非常時期，工作繁忙，人手又緊
張！仲去搞搞震阻住人地（哋）做嘢！
呢啲就係我地（哋）所謂既（嘅）區議
員！？」

自己友促勿濫用公權力
大埔區另一泛暴派區議員、「熱血公

民」黃兆健也看不過眼，在facebook發文
謂，「如果大家真心『撐醫護』，請唔
好再喺打緊仗時打攪人地（哋）。你想
知前線醫護夠唔夠裝備，了解醫院狀

況，勞煩用你人脈收風。」
他續說︰「請大家學會『謙卑』，唔

係話自己係『當區區議員』，指下
（吓）嗰（個）鼻，就要畀你風頭火勢
入醫院『視察』。請不要用公權力，難
為一眾前線醫護吧，拜託。」
在引起公憤的同時，5名議員的行為更

可能觸犯法例。根據《醫院管理局附例》
第七條，任何人不得在醫院內製造或引致
產生令醫院內病人煩擾的噪音，違反此項
條例即屬犯罪，首次定罪可處罰款1,000
元，再度定罪則可處罰款2,000元及監禁
一個月；附例第九條則指出，任何人不得
故意妨礙院方職員合法執行其職責或故意
妨礙、擾亂、打擾或煩擾他人合法使用醫
院或醫院所提供的任何設施，違例者可處
罰款2,000元及監禁3個月。

■泛暴派5名區議員被批評「擺官威」，大鬧那打素醫
院。 fb截圖

■黃兆健批評「自己友」指吓個鼻，就要
喺風頭火勢入醫院「視察」。

黃兆健fb截圖

泛暴區員大鬧醫院阻抗疫
闖那打素搞事涉違例 警接手調查

香港文匯報訊（記者 鄭治
祖）特區政府擬如期於本月
26 日宣讀新年度財政預算
案。多名建制派立法會議員認
為，財政預算案涉及特區整體
的財政運作，即使戴上口罩亦
應舉行會議。有議員建議採取
折衷方案，即財政司司長在會
上宣讀重要項目，其他由議員
自行細看文件，以減低立法會
人員聚集感染的風險。
香港受到疫情衝擊，各行各

業都受影響，政壇傳聞指財政
司司長此前因應疫情提出多項
支援政策，加上公務員獲安排
家居工作，令部門提交預算報
告有波折，影響新年度預算案
的撰寫工作。同時，立法會目
前復會日期未明，更令人擔心
預算案未能如期公佈。

三讀步驟須立會完成
有資深立法會議員向香港文

匯報記者透露，由於財政預算
案以法例形式提交，要完成三
讀的步驟，即財政司必須在立
法會會議上宣讀，或不能像特
首宣佈施政報告時般透過錄影
解決。
民建聯副主席、立法會議員

張國鈞表示，建制派沒有討論
如何應對，目前距26日尚有
一段時間，希望疫情受控，立
法會能夠順利開會。倘屆時未
能如願，就需要研究法例能否
容許透過視像、錄影等方式宣
讀。

經民聯主席盧偉國指，暫未收到立法
會主席通知當日會議會有任何改動，而
財政預算案須進行三讀通過，財政司司
長須在議會內宣讀預算案。

數百人聚大樓有風險
工聯會立法會議員何啟明直言，倘如

期復會將有數百人聚集在立法會大樓
內，一旦出現感染個案，或會因為其後
需要採取隔離措施影響議會運作，但同
時財政預算案對全港市民相當重要，尤
其是面對嚴峻疫情，市民都希望知道特
區政府有什麼安排，故若如期開會，立
法會秘書處須確保大樓衛生環境安全。
立法會金融界議員陳振英認為，目前

距26日尚有一段時間，有信心財政司
司長能如期宣讀新年度財政預算案。他
建議為減低傳播風險，但又要符合程
序，可考慮先簡單地宣讀數項重要的項
目，其他部分讓大家自行細看文件，很
多私人公司都會採取類似的安排，並相
信大家可以找到一個安全的折衷辦法。
自由黨副主席邵家輝也認為，雖然防

控減少感染個案為目前重點，但財政預
算案關乎全港市民的生活、涉及特區整
體的財政運作，不能草率處理，即使要
戴口罩也應舉行會議。

香港文匯報訊（記者 黃書蘭）新冠肺炎為香港社會帶
來衝擊，特區政府將成立百億抗疫基金去協助社會共渡時
艱。工聯會昨日與財政司司長陳茂波會面時提出共20項
建議，包括在新年度財政預算案中向全民派發現金1萬
元，協助市民用於防疫用途，並建議立法杜絕口罩炒賣、
即時落實緊急失業援助金等。
工聯會副會長唐賡堯，副理事長梁芳遠，立法會議員麥
美娟、郭偉強、陸頌雄、何啓明，工聯會新界東辦事處主
任鄧家彪昨日與陳茂波會面。他們在會後表示，已向陳茂
波轉達基層苦況，相信特區政府在掌握基層勞工的困境
後，紓困及抗疫措施定會在月底的財政預算案出台。

規管防疫物品供應及定價
在抗疫措施方面，工聯會建議政府撥出資源穩定外科口
罩與相關防疫物品、藥品的供應，並立法規管口罩的分配
及定價，杜絕囤貨抬價等問題，確保市民都能在公平合理
下買到口罩，又建議特區政府應資助有能力製造口罩、防

疫用品或消毒清潔用品的本地企業，使他們能在短期內增
加市場供應。
對隔離檢疫地點的選擇，工聯會建議要遠離民居，如考
慮在迪士尼樂園二期的預留用地或啓德郵輪碼頭等地，增
建組合屋作隔離之用。同時，他們建議成立基金，資助新
冠肺炎患者的醫療開銷，並為死者家屬提供撫恤金。

落實援助金助失業打工仔
在即時扶助勞工措施方面，工聯會建議馬上從百億抗疫

基金中撥款，落實緊急失業援助金，提供為期半年的失業
援助，又建議對有需要的僱員提供免息貸款，包括撥出5
億元予旅遊從業員作無息借貸，以支撐近期「零收入」情
況，及撥款3億元作為旅遊發展基金，以扶持中小企旅行
社。
工聯會還建議，為零售、飲食、消費等受疫情重創的相

關行業的中小企，發放6萬元現金津貼，以紓緩倒閉及裁
員壓力。

在兩地工作港人權益方面，工聯會建議為疫情期間仍需
往返兩地工作的人士提供交通津貼，並建議為因受「封
關」未能跨境工作的人士，提供額外租金津貼或臨時居
所。工聯會期望特區政府能善用百億抗疫基金，且要把相
關措施盡早推出，助打工仔渡過這段艱難時期。

工聯倡「全民派萬元」助抗疫

香港確診新
冠肺炎嘅個案
持續增加，政
府需要搵多啲
地方做隔離檢

疫以應對情況，但泛暴派就
話18區都唔畀設立隔離設施
同指定診所，似乎想病人周
街走。噚日佢哋仲為咗呢件
事開始鬼打鬼。

范國威被批挑矛盾
事緣喺西貢區議會噚日通
過「新民主同盟」范國威提
出的臨時動議，要求政府使
用石崗軍營、迪士尼酒店、
海洋公園酒店同海上遊輪做
隔離設施，咁就辣着其他區
嘞。南區區議員、民主黨徐
遠華隨即喺facebook隔空反對
將海洋公園酒店作為隔離
營，要求西貢區議會重提動

議，唔好挑起「社區矛盾」
喎。
徐遠華喺佢個fb專頁「黃
竹坑光影」度話，海洋公園
酒店隔一條馬路就係黃竹坑
新圍村，鄰近老人院，所以
強烈反對將酒店作為疫情隔
離中心。
佢又話相信西貢區議會明白

「己所不欲，勿施於人」，叫
對方重提動議，唔好將海洋公
園酒店列入提議名單度，以免
挑起社區矛盾。
民主黨柴文瀚即刻幫口

話，相同陣營就要協調，應
該攞政府持股51%嘅迪士尼
酒店做隔離設施，其他區講
多無謂喎，只會俾人哋有
「離間機會」咁話。唔知范
國威理唔理佢哋呢？

■香港文匯報
記者 杜思文

泛暴區員鬼打鬼
互踢隔離營選址

■徐遠華對范國威嘅動議表示強烈反對。 fb截圖

喺「一罩難求」嘅情況下，打擊
囤貨炒賣確係唔少市民嘅心聲，但
提嘅建議，點都唔可以太離地啩！
「議會陣線」立法會議員朱凱廸日
前就提議政府可以考慮限制口罩零

售價只能高於成本價5%，咁嘅商業頭腦真係嚇怕
唔少人，包括泛暴派自己友。「熱血公民」頭目
黃洋達、同原名葉鍵濠嘅商業電台節目主持健
吾，都喺facebook出post鬧佢，前者揶揄佢「呢
D（啲）生意搵鬼做咩」，後者反問佢咩係成
本，一眾「黃絲」網民亦寸佢︰「唔識真係唔好
亂講。」

黃洋達：蝕住賣搵鬼做？
對朱凱廸呢個5%建議，唔少人都反晒白眼。

黃洋達就話︰「高於成本價5%，呢D（啲）生意
搵鬼做咩？租金呢？人工呢？燈油火蠟呢？運費
呢？嗰5%點樣冚呢堆數呢？即係你要我賣一個蝕
一個？」
佢揶揄，朱凱廸叫人做良心商人，「但前提係

仲做到商人先得架（）！除非你揸住支槍迫佢
蝕住賣啦，如果唔係，一立例即刻冇曬（晒）地
方賣口罩啦！」佢仲不忘寸返啲選民︰「呢D
（啲）議員，你地（哋）選出嚟架（），係咪
好自豪呢？」
健吾亦喺facebook轉載網民「Samuel Wong」

嘅帖文，內容指出成本價唔等於來貨價，因為口罩
唔同、舖租唔同等，成本難以定義，「可能佢對經
濟嘅認知仲係停留喺市場價格=資本主義剝削嘅陳
調中吧？」健吾自己亦問咩係成本、5%點計出
嚟，係咪計埋人工、行政費、手續費，講咗一大
輪，最後揶揄︰「留返各位政治人物表演。」

網民寸對工商業零知識
一眾網民亦紛紛留言寸爆朱凱廸。「陳大文」

就話：「豬議員明顯對工業生產無認識，唔識做
生意計數。成本價即是產品製作的最底線價格，
就算『出廠價』廠家也會加上最基本的『出貨價

利潤』，然後到總經銷商，再落批發商，再落
『艇仔（或稱細拆家）』，然後至去到各大小零
售商，豬議員計下（吓）每一層要賺的利潤
先。」
「Mann Cheung」直言：「佢講呢D（啲）就

叫做離地同低智無知！無每個只可成本價mark
up 5%？咁點解佢唔做？又要租又要人工，長期
下來賣埋老婆老豆（竇）都唔夠蝕啦！反而可以
提議要政府作出部分補貼，再各款訂定統一合理
價格出售。」

「要同成本掛鈎仲難買」
「Sze Wong」直言朱凱廸的建議只會帶來反效
果：「限價令生產降，因為無利可圖。」「Peter
Chan」也道：「有啲商鋪（舖）入貨嘅價錢都已
經係偏高架（），如果貿然要同成本掛鈎的
話，咁市面米（咪）仲難買到口罩？」
「Danny Sze」直言：「台灣有自己生產可以
限價，香港靠入口價低者得可能要等到生產過
剩。」「Cheung Ho Fai Cliff」就認為「將口罩
當成大米一樣，法律限制要儲存幾多，當儲存量
夠嘅時候價格就唔會上升」的做法比較合理。
「Andreas Wu」就擔心佢會連累「黃店」，

「到時候啲黃店mark up（定價）高少（小）少
（小）就俾人告就好笑。」「Rick Sanchez」就
乘機借題發揮：「原來黃絲覺得5%係暴利，叫啲
律師收平啲甚至唔收錢幫『抗爭者』打官司，又
話人地（哋）無可能虧（蝕）住做，痴×線！」

■香港文匯報記者 郭家好

朱凱廸倡賣罩限「賺」5% 自己友都恥笑

■健吾揶揄朱凱廸的建議係政治騷。 健吾fb截圖

■工聯會與陳茂波會晤，就抗疫及即時紓解民困提出多項
建議。 香港文匯報記者黃書蘭 攝


